
Uunga siunnersuut: Piniarneq aallaaniarnerlu pillugit Inatsisartut inatsisaata 

allanngortinnissaa pillugu Inatsisartut inatsisaat (Akiliisitsilluni aallaaniarnermik 

aaqqissuussisartunut najugaqartussaatitaanermut piumasaqaatip ukiunit marlunnit ukiunut 

tallimanut sivitsorneqarnera aamma atortunik aalajangersimasunik 

pigisaqartussaatitaanermut tunngasoq allannguut) 

(Aalisarnermut Piniarnermullu Naalakkersuisoq) 

 

 

 

Akissuteqaat 

Aappassaarneqarnera 

 

Piniarneq aallaaniarnerlu pillugit inatsisip allanngortinnissaanut siunnersuummut Aalisarnermut, 

Piniarnermut Nunalerinermullu Ataatsimiititaliap aappassaaneerneqarneranut 

isumaliutissiissutaanut aamma ilassutitut isumaliutissiissutaanut Naalakkersuisut sinnerlugit 

qujavunga. 

 

Ataatsimiititaliami amerlanerussuteqartut Inuit Ataqatigiit, Siumut Atassullu siunnersuummut 

allannguut akuerineqassasoq inassutigaat.  Taassuma saniatigut Naalakkersuisut atortunik 

aalajangersimasunik pigisaqartussaatitaanermut allannguutissatut siunnersuutaat akuerineqassasoq 

ataatsimiititaliamit isumaqatigiittumit akuersissutigineqarnissaa inassutigineqarpoq. 

 

Inatsisissatut siunnersuummi immikkoortut pingaarnerit innersuussutigalugit, siunnersuut 

matumuuna Inatsisartunit aappassaaneerneqarnissaanut oqaluuserisassanngortippara. 


